
 Татарстан Республикасы Хисап палатасының 

 2025 елдагы эшчәнлеге турында  

Хисап 

 
 

Татарстан Республикасы Хисап палатасы (алга таба – Хисап 

палатасы) эшчәнлеге турында хисап 2004 елның 7 июненнән 

«Татарстан Республикасы Хисап палатасы турында» 37-ЗРТ номерлы 

Татарстан Республикасы Законының 33 маддәсенә туры китереп 

әзерләнде. 

Хисапта Хисап палатасының 2025 елда законнар белән билгеләнгән 

бурычларны һәм вәкаләтләрне үтәү буенча эшчәнлеге нәтиҗәләре 

тәкъдим ителде. 
 

 

Тикшерү эшчәнлеге 

Хисап палатасы хисап елында 45 тикшерү чарасы үткәрде, 

тикшерүләр 288 объектны үз эченә алды. 

Татарстан Республикасы бюджеты һәм Татарстан Республикасы 

Территориаль мәҗбүри медицина иминиятләштерүе фонды бюджеты 

үтәлешенең аерым мәсьәләләре буенча Татарстан Республикасы 

Финанс министрлыгында, Татарстан Республикасы Мәгариф һәм фән 

министрлыгында, Татарстан Республикасы Сәламәтлек саклау 

министрлыгында, Татарстан Республикасы Җир һәм мөлкәт 

мөнәсәбәтләре министрлыгында, Татарстан Республикасы Икътисад 

министрлыгында, Татарстан Республикасы Төзелеш, архитектура һәм 

торак-коммуналь хуҗалык министрлыгында, Татарстан Республикасы 

Спорт министрлыгында, Татарстан Республикасы Урман хуҗалыгы 

министрлыгында, Татарстан Республикасы Экология һәм табигать 

ресурслары министрлыгында һәм алар карамагындагы 

учреждениеләрдә, Татарстан Республикасы Министрлар Кабинетының 

Баш ветеринария идарәсе, «Татарстан Республикасы Баш инвестиция-

төзелеш идарәсе» дәүләт учреждениесендә, «Татарстан 

Республикасында дәүләт һәм муниципаль хезмәтләр күрсәтүнең күп 

функцияле үзәге» дәүләт бюджет учреждениесендә тикшерү чаралары 

үткәрелде. 

Татарстан Республикасының Аксубай, Әлки, Зәй, Нурлат, 

Минзәлә, Питрәч һәм Чирмешән муниципаль районнарында бюджет 

чараларын, дәүләт һәм муниципаль милекне куллану мәсьәләләре 

буенча тикшерү чаралары үткәрелде. 

«Татагролизинг» АҖ, «Технополис» «ХИМГРАД» югары 

технологияләр өлкәсендә технопарк инновацион индустриаль парк – 

АҖ (алга таба – «Химград» технополисы» АҖ), «Татарстан 

Республикасының капиталь төзелеш һәм энергия саклау 

технологияләрен үстерүнең баш идарәсе» АҖ, Татарстан 

Республикасының «Татинвестгражданпроект» төп территориаль 

проект-эзләнү фәнни-җитештерү фирмасы» дәүләт унитар 

предприятиесендә, «Казан Экспо» конгресс-күргәзмә, мәдәни, күңел 

ачу, спорт-массакүләм һәм социаль юнәлештәге чараларны үстерү һәм 

аларга ярдәм итү үзәге» КБАО нда финанс-хуҗалык эшчәнлегендәге 

тикшерүләр үткәрелде 

 

Россия Федерациясе Хисап палатасы белән «2019-2024 елларда 

«Иделне савыктыру» федераль проекты чараларын гамәлгә ашыру 

аудиты» уртак тикшерү чарасы һәм «Россия Федерациясе Хөкүмәтенең 

2020 елның 19 октябреннән 1704 номерлы карары нигезендә 2021-2024 

елларда гамәлгә ашырыла торган инвестиция проектлары кысаларында 

тормышка ашырыла торган яңа дәүләт инвестиция ярдәме чараларын 

гамәлгә ашыру аудиты» параллель тикшерү чарасы уздырылды. 

Татарстан Республикасы Дәүләт Советы йөкләмәсе буенча 

авыл халкына беренчел медицина-санитария ярдәмен оештыруга 

(күрсәтүгә) бүлеп бирелгән Татарстан Республикасы бюджеты, 

Татарстан Республикасы Мәҗбүри медицина иминиятләштерүе 

территориаль фонды чараларын файдалануның нәтиҗәлелегенә аудит 

һәм ятим балалар һәм ата-ана тәрбиясеннән мәхрүм калган балалар 

өчен оешмалар эшчәнлеген тәэмин итүгә, ятим балаларны һәм ата-ана 

тәрбиясеннән мәхрүм калган балалар, ятим балалар һәм ата-ана 

тәрбиясеннән мәхрүм калган балалар арасыннан булган затларны торак 

урыннары белән тәэмин итү чараларын гамәлгә ашыруга бүлеп 

бирелгән Татарстан Республикасы бюджеты чараларыннан 

файдалануның нәтиҗәлелегенә аудит үткәрелде. 

Татарстан Республикасы Рәисенең Коррупциягә каршы сәясәт 

мәсьәләләре идарәсе белән берлектә Хисап палатасы хезмәткәрләре 

(эксперт төркеме составында) Татарстан Республикасы Чирмешән 

муниципаль районында аерым медицина учреждениеләренә югары 

технологияле җиһазлар кую кысаларында коррупциягә каршы 

чараларны гамәлгә ашыруда практик ярдәм күрсәтүдә, шулай ук 

Татарстан Республикасының Апас, Буа, Чүпрәле, Кайбыч һәм Тәтеш 

муниципаль районнарында Татарстан Республикасы Республика 

маркетинг үзәгенең электрон сәүдә мәйданчыгыннан файдаланып, 

сатып алулар процедуралары уздырган вакытта коррупция куркынычын 

киметүдә практик ярдәм күрсәтү буенча комплекслы чаралар үткәрүдә 

катнаштылар.  

Татарстан Республикасы прокуратурасы мөрәҗәгате буенча 

Татарстан Республикасы Мәгариф һәм фән министрлыгында, Татарстан 

Республикасы Җир һәм мөлкәт мөнәсәбәтләре министрлыгында, 

Татарстан Республикасы Мәдәният министрлыгында, Татарстан 

Республикасы Спорт министрлыгында, Казан шәһәре Башкарма 

комитетында, «Казан шәһәре Башкарма комитетының Тышкы 

төзекләндерү комитеты» МКУда, Казан шәһәре Башкарма 

комитетының Физик культура һәм спорт буенча комитетында, «Казан 

шәһәре Башкарма комитетының Транспорт буенча комитеты» МКУда, 

«Татарстан Республикасы Мәҗбүри медицина иминиятләштерүе 

территориаль фонды» ДУ, «Татмедиа» АҖ ндә, Дәүләт милке белән 

идарә итү буенча федераль агентлыкның Татарстан Республикасы һәм 

Ульяновск өлкәсендәге төбәкара территориаль идарәсендә тикшерүләр 

үткәрелде, шулай ук Татарстан Республикасы Зеленодольск 

муниципаль районының Нурлат авылы җирлегендә үзара салым 

акчаларын җыю һәм тотуда закон таләпләренең үтәлеше тикшерелде. 

Татарстан транспорт прокуратурасы мөрәҗәгате буенча 

Татарстан Республикасы Транспорт министрлыгында тарифлар, 

җыемнар билгеләгәндә, шулай ук һава һәм тимер юл транспорты 

оешмаларына субсидияләр һәм башка финанс ярдәме бүлеп биргәндә 

һәм алардан файдаланганда Россия Федерациясе бюджет законнары 

үтәлеше тикшерелде. 

 

Үткәрелгән тикшерү чаралары нәтиҗәләре буенча гомуми күләме 

5 899 653 мең сум булган, шул исәптән: Татарстан Республикасы 

бюджеты чаралары буенча – 720 388,3 мең сум, Татарстан 

Республикасы Мәҗбүри медицина иминиятләштерүе территориаль 

фонды бюджеты – 15 614,4 мең сум, муниципаль берәмлекләр 

бюджетлары чаралары буенча – 1 611 466,9 мең сум, башка чаралар 

буенча – 3 552 183,4 мең сумлык хокук бозулар һәм җитешсезлекләр 

ачыкланды. 

2025 елда уздырылган тикшерү чаралары барышында 

Хисап палатасы ачыклаган финанс бозулар төзелеше 

мең сумнарда  

 

Тикшерү чаралары үткәргәндә хокук бозулар һәм кимчелекләр 

ачыкланды, шул исәптән:  

- бухгалтерлык исәбен алып баруны, бухгалтерлык (финанс) 

хисабын төзүне һәм тапшыруны бозу – 3 892 197,9 мең сум; 

- дәүләт һәм муниципаль милек белән идарә итү һәм эш итү 

өлкәсендә хокук бозулар – 1 132 158,9 мең сум; 

- бюджет чараларын нәтиҗәсез файдалану – 419 533, 7 мең сум; 

- бюджетларны төзегәндә һәм үтәгәндә хокук бозулар – 283 737,9 

мең сум; 

- дәүләт (муниципаль) сатып алуларын гамәлгә ашырганда хокук 

бозулар – 171 062,3 мең сум; 

- бюджет чараларын максатчан файдаланмау – 962,3 мең сум. 

Хисап палатасы үткәргән тикшерү чараларының нәтиҗәләрен 

гомумиләштерү һәм анализлау түбәндәге системалы бозуларны аерып 

күрсәтергә мөмкинлек бирә. 

Дәүләт (муниципаль) милке һәм җир ресурслары белән эш 

иткәндә һәм алардан файдаланганда бозулар һәм кимчелекләр. 

Дәүләт, муниципаль мөлкәтне хуҗалык әйләнешенә җәлеп итү 

буенча чаралар күрмәү. 

Авыл халкына беренчел медицина-санитария ярдәм күрсәтүне 

оештыруга (күрсәтүгә) бүлеп бирелгән Татарстан Республикасы 

бюджеты, Татарстан Республикасы Мәҗбүри медицина 

иминиятләштерүе территориаль фонды чараларыннан файдалануның 

нәтиҗәлелегенә үткәрелгән аудит нәтиҗәсендә аерым район үзәк 

хастаханәләрендә (Биектау, Югары Ослан, Кайбыч, Теләче, Чүпрәле 

үзәк район хастаханәләре) квалификацияле медицина хезмәткәрләре 

булмау, җиһазларның төзек булмавы һәм чыгым материаллары белән 

җитәрлек тәэмин ителмәве сәбәпле гомуми бәясе 54.831,6 мең сум 

булган файдаланылмый торган милек (транспорт чаралары, медицина 

җиһазлары, җир кишәрлеге) булуы ачыкланды. 

Татарстан Республикасының Нурлат муниципаль районында 

гомуми бәясе 31 100,0 мең сум булган муниципаль милек (мәгариф 

учреждениеләре, клуб биналары, автотранспорт чаралары) хуҗалык 

эшчәнлегенә җәлеп ителмәгән. Моннан тыш, авария хәлендәге торак 

фондында яшәүче гражданнарга бирү өчен алынган калган бәясе 

881,6 мең сум булган район Башкарма комитеты балансында торган 

фатир файдаланылмаган. Нәтиҗәдә, гражданнарга билгеләнгән чират 

буенча бирү максатыннан фатирны тиешле хәлгә китерү өчен ремонт 

эшләренә финанслау бүлеп бирелде. 

Татарстан Республикасы Питрәч муниципаль районының Милек 

һәм җир мөнәсәбәтләре палатасы, Башкарма комитет, «ҮКС» МБУ 

муниципаль милекнең гомуми бәясе 20 015,5 мең сум булган 

файдаланылмый торган объектларын, гомуми бәясе 1190, 1 мең сум 

булган милек һәм транспорт чараларын, шулай ук аерым мәгариф 

учреждениеләре тарафыннан гомуми күләме 5 038,1 мең сум булган 

Татарстан Республикасы бюджеты чаралары хисабына үзәкләштерелгән 

тәэмин итү буенча алынган милекне хуҗалык әйләнешенә кертү буенча 

тиешле чаралар күрмәгән. 

«Республика ветеринария лабораториясе» ДБУдә баланста булган 

матди кыйммәтләрдән: лаборатория тикшеренүләре үткәрү өчен 2 499,0 

мең сумлык программа тәэминаты һәм гомуми калдык бәясе 519,9 мең 

сум булган лаборатория җиһазларыннан файдаланмаган. 

Татарстан Республикасы Зәй муниципаль районының Бохарай 

авыл җирлеге башкарма комитеты тикшерү вакытында Татарстан 

Республикасы бюджетыннан грант акчалары хисабына алынган бәясе 

985,0 мең сум булган су башнясын куймаган. 

Ятим балалар һәм ата-ана тәрбиясеннән мәхрүм калган балалар 

өчен оешмалар эшчәнлеген тәэмин итүгә, ятим балаларны һәм ата-ана 

тәрбиясеннән мәхрүм калган балаларны, ятим балалар һәм ата-ана 

тәрбиясеннән мәхрүм калган балалар арасыннан булган затларны торак 

урыннары белән тәэмин итү чараларын гамәлгә ашыруга бүлеп 

бирелгән Татарстан Республикасы бюджеты чараларыннан файдалану 

нәтиҗәлелегенә үткәрелгән аудит аерым балалар йортларында хуҗалык 

гомуми баланс бәясе 13 108,8 мең сум булган милекне (автотранспорт, 

автотранспорт өчен газ баллоны җиһазлары, спорт, уку, көнкүреш 

җиһазлары) хуҗалык әйләнешенә җәлеп итү буенча чаралар 

күрелмәгән. 

Шулай итеп, мәсәлән, «Сәламәтлек мөмкинлекләре чикле булган 

ятим балалар һәм ата-ана тәрбиясеннән мәхрүм калган балалар өчен 

11 нче Казан мәктәп-интернаты» ДБМУ Татарстан Республикасы 

Мәгариф һәм фән министрлыгыннан үзәкләштерелгән рәвештә кергән 

тикшерү вакытында учреждение складында завод төргәгендә булган 

129,8 мең сумлык рециркуляторлар һәм хәйриячеләр тарафыннан 

тапшырылган гомуми бәясе 45,0 мең сум булган телевизорлар хуҗалык 

әйләнешенә кертелмәгән.  

Тикшерү барышында телевизорлар һәм рециркуляторлар 

кулланылышка кертелде, мәктәп-интернат биналарына урнаштырылды. 
 

  

 

Тикшерү чаралары нәтиҗәләре буенча файдаланылмый торган 

милекне хуҗалык әйләнешенә кертү буенча чаралар күрелә; милекнең 

бер өлеше муниципаль дәрәҗәдә исәпкә алынган; кайбер милек 

объектларын гамәлгә ашыру турында карарлар кабул ителгән. 

Муниципаль милек белән идарә, эш итү һәм аны исәпкә алу өлкәсендә 

җибәрелгән хокук бозулар өчен дисциплинар түләтү чаралары күрелде. 

Милекне тиешле хокукый нигезләрдән башка өченче затларга 

файдалануга тапшыру. 

Татарстан Республикасы Минзәлә муниципаль районында гомуми 

бәясе 345 954,0 мең сум булган муниципаль милектән (инженерлык 

инфраструктурасы объектлары, автотранспорт, махсус техника өчен 

җиһазлар, мунча бинасы) «Татарстан Республикасы Минзәлә районы 

коммуналь челтәрләре» акционерлык җәмгыяте, «Чиста шәһәр» 

җаваплылыгы чикләнгән җәмгыяте хокук билгеләүче документларны 

рәсмиләштермичә генә файдаланган. 

Татарстан Республикасы Питрәч муниципаль районында гомуми 

бәясе 3 082,7 мең сум булган муниципаль милек объектлары тиешле 

шартнамә мөнәсәбәтләрен рәсмиләштермичә генә коммерциячел һәм 

бюджет оешмаларында файдалануда булган. 

Ятим балалар һәм ата-ана тәрбиясеннән мәхрүм калган балалар 

өчен оешмалар эшчәнлеген тәэмин итүгә, ятим балаларны һәм ата-ана 

тәрбиясеннән мәхрүм калган балаларны, ятим балалар һәм ата-ана 

тәрбиясеннән мәхрүм калган балалар арасыннан булган затларны торак 

урыннары белән тәэмин итү чараларын гамәлгә ашыруга бүлеп 

бирелгән Татарстан Республикасы бюджеты чараларыннан 

файдалануның нәтиҗәлелегенә аудит барышында «Психик 

тайпылышлары булган гражданнар өчен Дәрвишләр балалар интернат-

йорты» ДКУ дә вакыты чикләнмәгән 

файдалануда булган бәясе 1 205,0 мең 

сум булган 258 кв. метр мәйданлы 

җир кишәрлегендә, килешү 

мөнәсәбәтләре рәсмиләштермичә 

генә, «Казэнерго» акционерлык 

җәмгыятенә караган котельная 

урнашканлыгы ачыкланды. 

Хокук бозуларга юл куйган учреждениеләр һәм оешмалар 

тарафыннан эксплуатацияләүче оешмалар белән шартнамәләр төзү 

буенча эш алып барыла. 

Җир ресурсларын куллану һәм алардан файдалану белән 

бәйле хокук бозулар. 

Татарстан Республикасы Питрәч муниципаль районында авыл 

хуҗалыгы билгеләнешендәге җирләрдән максатчан файдаланмау 

фактлары ачыкланды. Шулай итеп, авыл хуҗалыгы билгеләнешендәге 

гомуми кадастр бәясе 2 403,0 мең сум булган алты җир кишәрлегендә 

сыек һәм инерт материаллар сакланган һәм карьерга юл салынган. 

Моннан тыш, базар бәясен бәяләү булмаса да, гомуми бәясе 2 914,0 мең 

сум булган җир кишәрлекләре сатылган, бу исә 1998 елның 29 

июленнән «Россия Федерациясендә бәяләү эшчәнлеге турында» 135-ФЗ 

номерлы федераль закон таләпләренә туры килми. 

 

 

 

 

Татарстан Республикасы Нурлат муниципаль районында авыл 

хуҗалыгы билгеләнешендәге җирләрдән максатчан файдаланмау 

фактлары ачыкланды. Мәсәлән, физик затка арендага бирелгән гомуми 

кадастр бәясе 246,8 мең сум булган авыл 

хуҗалыгы билгеләнешендәге җир 

кишәрлекләрендә 6 529 кв. метр мәйданда 

нефть скважиналары җайланмалары 

урнаштырылган мәйданчык урнашкан.  

 

Татарстан Республикасы Минзәлә муниципаль районында җир 

кишәрлекләре, шартнамә мөнәсәбәтләрен рәсмиләштермичә, рөхсәт 

ителгән төр һәм файдалану категориясенә туры китермичә 

файдаланылган, бу исә җирле бюджетка 6 161,3 мең сумлык акча 

кермәүгә китергән. 

Татарстан Республикасы Әлки муниципаль районында авыл 

хуҗалыгы билгеләнешендәге җир кишәрлекләреннән максатчан 

файдаланмау фактлары ачыкланды. Әйтик, Иске Хурада авыл җирлеге 

территориясендә урнашкан гомуми кадастр бәясе 8 201,5 мең сум 

булган 2 075 000 кв. метр мәйданлы 20 җир кишәрлеге туристлык 

комплексы һәм шәхси күчемсез милек объектлары төзү өчен 

файдаланылган.  

Татарстан Республикасы Зәй муниципаль районының Милек һәм 

җир мөнәсәбәтләре палатасы тарафыннан 

җир арендасы шартнамәләре буенча 

түләүләрне вакытында кертүгә тиешле 

контроль җитмәү физик затлар һәм 

коммерцияле арендатор оешмалар ягыннан 

491,3 мең сум күләмендә бурыч барлыкка 

килүгә китергән. 

Татарстан Республикасы Питрәч муниципаль районының Милек 

һәм җир мөнәсәбәтләре палатасы арендаторларның җир өчен аренда 

түләве буенча шартнамә йөкләмәләрен үтәвен тикшереп торуны 

җитәрлек дәрәҗәдә нәтиҗәле гамәлгә ашырмаган. Физик затлар һәм 

коммерциячел структураларның аренда түләүләрен вакытында түләвенә 

тиешле контроль булмау бурычлар барлыкка килүгә һәм, нәтиҗә 

буларак, район бюджетының 2 983, 8 мең сум күләмендә керемнәр алып 

җиткермәвенә китергән. 

Хокук бозуларны юкка чыгару максатында җир кишәрлекләренә 

өстәмә тикшерү үткәрелә, аренда түләүләре буенча бурычларны түләтү 

буенча дәгъва-түләтү эше алып барыла. 

Дәүләт (муниципаль) сатып алуларын гамәлгә ашырганда 

хокук бозулар.  

Контрактның башлангыч максималь бәясен формалаштырганда 

закон бозулар. 

Татарстан Республикасы Минзәлә муниципаль районында 

«Капиталь төзелеш идарәсе» МКУ заказчысы тышкы яктырту 

системаларына техник хезмәт күрсәтү өчен контрактның башлангыч 

максималь бәясен билгеләгәндә һәм нигезләгәндә контрактларның 

башлангыч максималь бәясен билгеләүнең тиешле булмаган ысулын 

кулланган. Чагыштырма базар бәяләре методын кулланырга кирәк 

очракта, чынбарлыкта проект-смета методы кулланылган, бу исә 

яктырткыч җиһазлар бәясенең 1,6 дан 3,3 тапкырга кадәр – 2 286,6 мең 

сумга кыйммәтләнүенә китергән. 

Сатып алулар турында принципларны һәм төп нигезләмәләрне 

үтәмәү, заказларны бәйгеләр уздырмыйча гына урнаштыру һәм үтәү. 

Татарстан Республикасы Питрәч муниципаль районы Башкарма 

комитеты, районның Милек һәм җир мөнәсәбәтләре палатасы 

тарафыннан шартнамәләр буенча бердәнбер тәэмин итүчедән сатып 

алуларның 600 мең сумга кадәр рөхсәт ителгән күләмен гомуми алганда 

47 112,1 мең сумга арттырган. 

«Югары Ослан үзәк район хастаханәсе» ДАССОсы, «Кайбыч үзәк 

район хастаханәсе» ДАССОсы, «Теләче үзәк район хастаханәсе» 

ДАССОсы бердәнбер тәэмин итүчедән сатып алулар күләмен 12 917,2 

мең сумга арттырган. 

 «Казан шәһәре Идел буе районы балалар йорты» ДБУ тәэмин 

итүчене ачыклау ысулын сайлаганда бер үк товарларга бер тәэмин 

итүче һәм бер дата белән берничә кече сатып алулар үткәрелгән. 

Чынбарлыктагы шартнамәләрнең гомуми бәясе 742,1 мең сум булган, 

ясалма рәвештә вакланган һәм ике мөстәкыйль шартнамә белән 

рәсмиләштерелгән бердәм килешүне хасил итә, бу исә 44-ФЗ номерлы 

федераль закон таләпләренә туры килми. 

Муниципаль милекне коммерциячел структураларга тапшырганда 

хокук бозулар. 

Татарстан Республикасы Нурлат муниципаль районында социаль 

өлкә учреждениеләренең гомуми бәясе 8 485,5 мең сум булган 

котельныйлары «Нурлат җылылык челтәрләре» акционерлык 

җәмгыятенә бәйгеләр (аукционнар) үткәрмичә генә тапшырылган, бу 

«Конкуренцияне яклау турында» федераль закон таләпләрен боза. 

Тикшерү нәтиҗәләре буенча «Җылылык белән тәэмин итү турында» 

федераль закон һәм концессион килешүләр турындагы законнар 

таләпләре нигезендә концессион килешү төзү буенча эш алып барыла. 

Татарстан Республикасы Минзәлә муниципаль районының аерым 

авыл җирлекләренең башкарма комитетлары, бәйге процедураларын 

үткәрмичә генә, Татарстан Республикасы бюджетыннан авыл 

җирлекләренең тормышын турыдан-туры тәэмин итү объектларының 

матди-техник базасын ныгыту өчен бирелгән грантлар акчалары 

исәбенә алынган гомуми бәясе 5 327,0 сум булган комплектлау 

детальләре белән өч тракторны коммерциячел оешмага түләүсез 

файдалануга биргәннәр.  

Төзелеш, ремонт эшләре бәясен арттыру, башкарылмаган эшләр 

(хезмәт күрсәтүләр) өчен түләү. 

Татарстан Республикасы Төзелеш, архитектура һәм торак-

коммуналь хуҗалыгы министрлыгы белән төзелгән килешүләр 

нигезендә Татарстан Республикасы бюджеты акчаларын алучы 

Татарстан Республикасында Төзекләндерелгән мохит булдыруга ярдәм 

итү фонды башкарылган эшләрнең күләмен арттырып, шулай ук 

чынбарлыкта башкарылмаган эшләрне кабул иткән һәм түләгән, 

чынбарлыкта башкарылган эшләргә туры килми торган бәяләр 

кулланган, бу исә 4 425,1 мең сумлык нигезсез чыгымнарга китергән. 

Авыл халкына беренчел медицина-санитария ярдәмен оештыруга 

(күрсәтүгә) бүлеп бирелгән Татарстан Республикасы бюджеты, 

Татарстан Республикасы Мәҗбүри медицина иминиятләштерүе 

территориаль фонды чараларыннан файдалану нәтиҗәлелегенә 

үткәрелгән аудит нәтиҗәсендә «Татарстан Республикасы Баш 

инвестиция-төзелеш идарәсе» ДКУ һәм «Татарстан Главстрой» ДБУ 

бәяләрне тиешенчә кулланмау, түләүгә тиешле булмаган 

материалларны кабул итү нәтиҗәсендә төзелеш эшләре күләмен 4 563,4 

мең сумга арттырганы ачыкланды. 

Шулай ук Татарстан Республикасы Минзәлә муниципаль 

районының «Капиталь төзелеш идарәсе» МКУ бәяләрне тиешенчә 

кулланмау, тиешле булмаган материалларны түләү өчен кабул итү 

нәтиҗәсендә төзелеш эшләре күләме 817,5 мең сумга арттырылган. 

Татарстан Республикасы Питрәч муниципаль районының Питрәч 

авыл җирлеге башкарма комитеты юл билгеләре кую өчен 1.719, 9 мең 

сумлык чынбарлыкта кулланылуы расланмаган материаллар кабул 

иткән һәм алар өчен коммерциячел оешмага түләгән. 

Подрядчыларның хокук бозуларын юкка чыгару максатында 

төзелгән контрактлар нигезендә башкарылырга тиешле эшләр гамәлгә 

ашырыла яки башкарылмаган эшләр өчен түләнгән чаралар кире 

кайтарыла. 

Бухгалтерлык (бюджет) исәп-хисабын һәм хисаплылыкны 

бозу. 

«Татарстан Республикасында дәүләт һәм муниципаль хезмәтләр 

күрсәтүнең күпфункцияле үзәге» ДБУда тикшерү чарасы үткәргәндә 

бухгалтерлык исәбе регистрларында җиһазлар, товар-матди 

кыйммәтләрне, банк гарантияләрен, матди булмаган активлардан 

файдалануның аерылгысыз хокукларын чагылдырмауга, үз вакытында, 

нигезле чагылдырмауга бәйле гомуми күләме 51 141,2 мең сум булган 

хокук бозулар ачыкланган.  

Авыл халкына беренчел медицина-санитария ярдәмен оештыруга 

(күрсәтүгә) бүлеп бирелгән Татарстан Республикасы бюджеты, 

Татарстан Республикасы Мәҗбүри медицина иминиятләштерүе 

территориаль фонды чараларыннан файдалану нәтиҗәлелегенә аудит 

үткәргәндә бухгалтерлык исәбен алып бару, бухгалтерлык (финанс) 

хисабын төзү һәм тапшыру тәртибен бозуның гомуми күләме 24 061,3 

мең сум булган хокук бозулар ачыкланды, бу җәмәгать килешүләре 

буенча йөкләмәләрнең чагылмавында, бушлай файдалануга 

тапшырылган милекне чагылдырмауда, кишәрлек бәясен ялгыш 

исәптән чыгаруда, «Биектау үзәк район хастаханәсе» ДАССУ, «Чүпрәле 

үзәк район хастаханәсе» ДАССУ ның юкка чыккан милекне вакытында 

исәптән чыгармауда чагылыш таба. 

Татарстан Республикасының Аксубай, Әлки, Зәй, Минзәлә, 

Нурлат, Питрәч, Чирмешән муниципаль районнарында муниципаль 

милекне исәпкә алмауда, милекне дөрес чагылмавында чагылыш тапкан 

956 273,0 мең сумлык бухгалтерлык исәбен алып баруны, бухгалтерлык 

(финанс) хисаплылыгын төзүне бозулар ачыкланган.  

«Татинвестгражданпроект» Баш территориаль проект-эзләнү 

фәнни-җитештерү фирмасы» бухгалтерлык хисабында административ 

комплекс өчен чикләнмәгән вакытка (даими) файдалануга бирелгән 

59 813,3 мең сумлык җир кишәрлегенең кадастр бәясе чагылыш 

тапмаган. 

Татарстан Республикасы Спорт министрлыгы карамагындагы 

учреждениеләрдә гомуми күләме 19 345,4 мең сум булган бухгалтерлык 

исәбен бозулар ачыкланган, бу җир кишәрлегеннән файдалану 

хокукының, дебиторлык бурычы күләменең тиешенчә чагылмавында 

күренә, бу исә Татарстан Республикасы Финанс министрлыгына 

тапшырылган ведомство буйсынуындагы учреждениеләр буенча еллык 

җыелма хисапның бозылуына китергән. 

Бухгалтерлык исәбен алып баруда, бухгалтерлык (финанс) 

хисабын төзү һәм тапшыруда ачыкланган бозулар тулы күләмдә юкка 

чыгарылды (бухгалтерлык регистрларына тиешле үзгәрешләр кертелде, 

төзәтү эшләре башкарылды). 

 

Бюджетларны формалаштырганда һәм үтәгәндә хокук 

бозулар.  

Субсидияләр, субвенцияләр (бюджетара трансфертлар) 

чараларыннан файдаланганда хокук бозулар. 

Татарстан Республикасы Минзәлә муниципаль районы Башкарма 

комитеты төзелеше Татарстан Республикасы бюджетыннан 5 773,7 мең 

сум күләмендә субсидияләр хисабына гамәлгә ашырылган төзелеп 

бетмәгән ике торак йорт кабул ителгән һәм түләнгән. Торак йортлар 

асылда яшәү өчен яраклы түгел (эчке эшләр башкарылмаган, җылылык 

сүндерелгән, канализация системасы төзелеп бетмәгән). Наем 

шартнамәләренең һәм субсидияләр бирү нәтиҗәләренә ирешүнең ялган 

булуы билгеләре бар. 

  

 

Моннан тыш, авыл территорияләрендә торак төзелешен үстерү 

һәм йортларны төзекләндерү дәрәҗәсен күтәрүгә федераль бюджеттан 

Россия Федерациясе субъектлары бюджетларына субсидияләр бирү һәм 

бүлүнең мәҗбүри шарты булып торган эш бирүче ягыннан яки 

бюджеттан тыш чыганактан 2 461,6 мең сум күләмендә финанслау 

булмаган очракта, авыл территорияләрендә торак төзелешен үстерү 

чараларын гамәлгә ашырганда индивидуаль торак төзүгә муниципаль 

контрактлар төзү фактлары ачыкланды,  

«Биектау үзәк район хастаханәсе» ДАССУ Татарстан 

Республикасы Сәламәтлек саклау министрлыгы белән максатчан 

килешү төземәгән студентларга 460,0 мең сум күләмендә стипендия 

түләгән, бу Татарстан Республикасы Министрлар Кабинетының 2022 

елның 15 июненнә 563 номерлы карары белән расланган Кагыйдәләр 

таләпләрен боза.  

Бюджет системасына түләүләр буенча бурычларны каплау 

буенча чаралар күрмәү. 

Татарстан Республикасы Нурлат муниципаль районында җир 

кишәрлекләрен арендага алган өчен бурыч 5 354,5 мең сум тәшкил 

иткән, бурычлылар физик затлар һәм коммерция структурасы булган. 

Бурычны түләтү буенча үз вакытында чаралар күрелмәү сәбәпле, 

күрсәтелгән сумма җирле бюджет тарафыннан алынып бетмәгән. 

Дәүләт учреждениеләре хезмәткәрләренең хезмәтенә түләүгә 

бюджет чараларын тотканда хокук бозулар. 

«Лаеш балалар йорты» ДБУ, «Түбән Кама балалар йорты» ДБУ, 

юридик белемнәре булмаганда, балалар йортлары хезмәткәрләренә 

юридик консультант вазыйфасы буенча 253,4 мең сум күләмендә 

түләүләр башкарганнар. 

Туклануны оештыруга, учреждениеләрдә кием-салым сатып алуга 

бүлеп бирелгән бюджет чараларыннан файдаланганда хокук бозулар.  

«Алабуга балалар йорты» ДБУ, контракт шартларын бозып, 

суытылган тавык ите урынына гомуми бәясе 76,5 мең сум булган 237,9 

кг күләмендә каты туңдырылган бройлер чебиләрен китерүне кабул 

итеп алган һәм түләгән. 

Татарстан Республикасы Питрәч муниципаль районының мәгариф 

учреждениесендә (МБОУ «Чыты гомуми белем бирү мәктәбе») азык-

төлек блогы бинасында яраклылык срогы чыккан һәм продуктларны 

саклау шартлары бозылган азык-төлек продуктлары булган. 

«Лаеш балалар йорты» ДБУ, «Алабуга балалар йорты» ДБУ, 

«Минзәлә сәламәтлек ягыннан мөмкинлекләре чикләнгән ятим балалар 

һәм ата-ана каравыннан мәхрүм калган балалар өчен мәктәп-интернат» 

ДБМУ 5 234,5 мең сумлык кием һәм аяк киемнәре китерү барышында 

продукциянең сыйфатын раслый торган тиешле сертификатларсыз 

кабул ителгән, бу исә 2011елның 23 сентябреннән Таможня берлеге 

комиссиясенең 797 номерлы карары белән расланган «Балалар һәм 

яшүсмерләр өчен билгеләнгән продукциянең куркынычсызлыгы 

турында» Таможня берлеге Техник регламенты шартларын боза. 

Бюджет классификациясен куллану тәртибен бозу. 

Татарстан Республикасының Аксубай, Зәй, Минзәлә, Нурлат 

муниципаль районнарында дәүләт идарәсе секторы операцияләренең 

бюджет классификациясе кодларына туры килми торган чыгымнар 

43 022,1 мең сум күләмендә түләнгән. 

Ятим балалар һәм ата-ана тәрбиясеннән мәхрүм калган балалар 

өчен оешмалар эшчәнлеген тәэмин итүгә, ятим балалар һәм ата-ана 

тәрбиясеннән мәхрүм калган балалар арасыннан булган затларны торак 

урыннары белән тәэмин итү чараларын гамәлгә ашыруга бүлеп 

бирелгән Татарстан Республикасы бюджеты чараларыннан файдалану 

нәтиҗәлелегенә үткәрелгән аудит нәтиҗәсендә аерым балалар 

йортлары, интернат-мәктәпләрнең (Түбән Кама, Алабуга балалар 

йортлары, Минзәлә интернат-мәктәпләре, Әлмәт һәм Лениногорск 

балалар йортлары, Казан шәһәре махсуслаштырылган Республика 

балалар йорты) дәүләт идарәсе секторының бюджет операцияләре 

классификациясе кодларына туры килми торган операцияләр буенча 

матди кыйммәтләр сатып алу, бинаны агымдагы ремонтлау эшләрен 

башкаруга гомуми күләме 968,0 мең сум булган чыгымнарны 

түләгәнлеге ачыкланган. 

 

Бюджет чараларын максатсыз файдалану. 

Татарстан Республикасы Әлки муниципаль районының Юхмачы 

авыл җирлеге башкарма комитеты коммерциячел оешмага су башнясын 

монтажлау буенча өлешчә үтәлмәгән төзелеш-монтаж эшләре өчен 

106,2 мең сум күләмендә түләү башкарган. 

Татарстан Республикасы Минзәлә муниципаль районының 

«Капиталь төзелеш идарәсе» МКУ газонны урнаштыру буенча 

муниципаль контрактта каралган, ә чынбарлыкта башкарылмаган 36,3 

мең сумлык төзелеш эшләрен кабул иткән һәм түләгән. 

«Чүпрәле үзәк район хастаханәсе» ДАССУ эчке уртак эшчәнлек 

буенча эшкә урнашкан хезмәткәрләргә аларны алу шартларына туры 

килми торган бер мәртәбә 166,7 мең сум күләмендә кызыксындыру 

түләүләре түләгән, бу исә Татарстан Республикасы Министрлар 

Кабинетының 2012 елның 25 апрелендәге 323 номерлы карары белән 

расланган республика башкарма хакимият органнары карамагындагы 

медицина оешмалары һәм Татарстан Республикасы Сәламәтлек саклау 

министрлыгына караган аерым типовой булмаган учреждениеләр 

хезмәткәрләренең хезмәтенә түләү шартлары турында Нигезләмә 

таләпләрен боза. 

Подрядчылар тарафыннан хокук бозуларны юкка чыгару 

максатында төзелгән контрактлар нигезендә башкарылырга тиешле 

эшләр башкарылды яки башкарылмаган эшләр өчен түләнгән акчалар 

кире кайтарылды. 

 

Бюджет акчаларын нәтиҗәле файдаланмау. 

Татарстан Республикасы Нурлат муниципаль районы башкарма 

комитеты коммерциячел оешмага матди кыйммәтләргә (газ 

счетчиклары, казаннар һәм плитәләр) базар бәясеннән артыграк бәядән 

түләгән, нәтиҗәдә җирле бюджетка өстәмә йөкләнеш 2 712,6 мең сум 

тәшкил иткән.  

 

Гражданнарның үзара салым җыю акчаларын кулланганда 

хокук бозулар. 

Татарстан Республикасы Зәй муниципаль районының Гулкин авыл 

җирлеге Башкарма комитеты гражданнарның үзара салым акчалары 

хисабына 345,0 мең сумга (Татарстан Республикасы бюджетыннан 

финанслаштырылган чаралар – 276,0 мең сум) сатып алынган скважина 

җайланмасын файдаланмаган. Тикшерү чарасы йомгаклары буенча 

җиһазлар кулланышка кертелде. 

Татарстан Республикасы Зәй муниципаль районының Якты күл 

авыл җирлеге Башкарма комитеты гражданнарның 198,4 мең сум 

(Татарстан Республикасы бюджетыннан финанслаштырылган чаралар – 

158,7 мең сум) күләмендә үзара салым акчалары исәбенә сатып алынган 

скважина коймасы исәпкә алынмаган. 

Татарстан Республикасы Нурлат муниципаль районында 2021 

елдан район бюджеты һәм сигез авыл җирлеге бюджетлары 

счетларында, гражданнарның үзара салым акчаларын җәлеп итеп, 

җирле әһәмияттәге мәсьәләләрне хәл итүгә Татарстан Республикасы 

бюджетыннан бирелгән гомуми суммасы 2 149,6 мең сум (2021 ел – 

69,8 мең сум, 2022 ел – 813,4 мең сум, 2023 елда – 1 266,4 мең сум) 

файдаланылмаган бюджетара трансфертлар чаралары исәпләнә.  

 

Дәүләт катнашы булган акционерлык җәмгыятьләренең 

финанс-хуҗалык эшчәнлеген тикшерүләр нәтиҗәләре буенча 

ачыкланган хокук бозулар. 

«Химград» технополисы» АҖ ндә гомуми суммасы 37 832,3 мең 

сум булган арендага алынган милек һәм матди кыйммәтләрне 

бухгалтерлык исәбе регистрларында нигезсез (дөрес булмаган) 

чагылдыруда ачыкланган хокук бозулар билгеләнгән. Җибәрелгән 

хокук  бозулар өчен вазыйфаи затлар дисциплинар җаваплылыкка 

тартылды. 

Гомуми бәясе 21 530,8 мең сум булган күчемсез милек объектлары 

(диспетчерлык, градирня бинасы, сак бинасы һ.б.) бер елдан артык 

файдаланылмаган. Файдаланылмаган күчемсез милек объектларын, 

биналарны арендага бирү өчен әзерләү эшләрен башкаруда чагылыш 

тапкан җиһазларны хуҗалык әйләнешенә кертү буенча чаралар күрелде, 

биналарның бер өлешенә аренда килешүләре төзелде, объектны 

тикшерү эшләре башкарылды, аның нәтиҗәләре буенча объект авария 

хәлендә дип танылды. 

Ихтыяҗ булмаган күчемсез милек объектларын, җиһазларны 

хуҗалык әйләнешенә кертү буенча чаралар күрмәгән өчен вазыйфаи зат 

дисциплинар җаваплылыкка тартылды. 

Шулай ук «Химград» технополисы» АҖ ндә тикшерү барышында 

контрактлар вакытында үтәлмәгәндә җәмгыять тарафыннан намуссыз 

подрядчыларга карата контрактларны үтәү срокларын бозган өчен 

1 570,5 мең сум күләмендә неустойка түләү турында таләпләр 

җибәрелмәве ачыкланды. Татарстан Республикасы Арбитраж судына 

килешүләр буенча штраф санкцияләрен түләтү турында дәгъва 

гаризалары җибәрелде. 

«Татарстан Республикасының Капиталь төзелеш һәм энергияне 

сак тоту технологияләрен үстерү идарәсе» АҖ ндә контрактларны 

вакытында үтәмәгәндә, финанс югалтулар куркынычы тудыра торган 

251 428, 0 мең сумлык дебитор бурычын түләтү буенча тулы күләмдә 

чаралар күрелмәгән. Акционерлык җәмгыяте тарафыннан банкротлык 

вакытында кредиторларны реестрга кертү буенча эш башкарылган, 

акчалар кире кайтарылган, түләтү мөмкин булмау сәбәпле бурыч 

исәптән чыгарылган. Хокук бозулар өчен вазыйфаи зат дисциплинар 

җаваплылыкка тартылды. 

2025 елда Хисап палатасы үткәргән тикшерүләр нәтиҗәләре 

буенча бюджет акчаларын тотканда, республика, муниципаль милектән 

файдаланганда ачыкланган хокук бозулар һәм җитешсезлекләр буенча 

гомуми күләме 5 503 880,2 мең сумлык чаралар күрелде (ачыкланган 

хокук бозулар күләменең 93,3%ы) һәм шуларның 71 015,9 мең сумы 

торгызылды. 

Хисап палатасы тарафыннан министрлыклар һәм ведомстволар 

җитәкчеләренә, муниципаль берәмлекләр башлыкларына ачыкланган 

хокук бозулар буенча 26 күрсәтмә һәм 49 мәгълүмати хат җибәрелде. 

Барлык тикшерү чараларының материаллары Татарстан 

Республикасы Прокуратурасына юлланды. 

Тикшерү чаралары нәтиҗәләре буенча административ хокук 

бозулар турында 32 эш кузгатылды. Административ җаваплылыкка 14 

вазыйфаи зат һәм өч юридик зат тартылды, гомуми күләме 129,9 мең 

сум булган штраф салынды. 

Хисап палатасы тәкъдимнәре буенча 41 вазыйфаи зат 

дисциплинар җаваплылыкка тартылды.  

2025 елда уздырылган кайбер тикшерү чаралары буенча Хисап 

палатасы җибәргән документларны карау (үтәү) нәтиҗәләре буенча 

кабул ителгән карарлар һәм чараларны тикшерү дәвам итә. 

 

Экспертиза-аналитика эшчәнлеге 

Хисап елында экспертиза-аналитика чаралары Россия 

Федерациясе Бюджет кодексы, Татарстан Республикасы Бюджет 

кодексы һәм «Татарстан Республикасы Хисап палатасы турында» 

Татарстан Республикасы законы нигезләмәсе нигезендә уздырылды, 

алар Татарстан Республикасы закон проектларына экспертиза ясауны, 

Татарстан Республикасы бюджеты үтәлешен тышкы тикшерүне, 

Татарстан Республикасы ММИ Территориаль фонды бюджеты 

үтәлешен тикшерүне, Татарстан Республикасы бюджеты һәм бюджеты 

үтәлешенә оператив анализ ясауны, Татарстан Республикасы Мәҗбүри 

медицина иминиятләштерүе территориаль фондына, Татарстан 

Республикасы дәүләт программаларына кертелә торган үзгәрешләр 

проектларына, шулай ук Татарстан Республикасы Министрлар 

Кабинетының Татарстан Республикасының чыгым йөкләмәләренә 

кагылышлы карарлары проектларына экспертиза ясауны күздә тоталар. 

2025 ел өчен 

экспертиза-аналитика эшчәнлеге нәтиҗәләре буенча күрсәткечләр  

68

34

24

6
2 2

Бәяләмәләрнең гомуми саны

ТР дәүләт программалары проектларына экспертиза нәтиҗәләре 

буенча бәяләмәләр саны (ТР дәүләт программаларына үзгәрешләр)

ТР законнары проектларына экспертиза нәтиҗәләре буенча 

бәяләмәләр саны

ТР бюджеты һәм ТР ММИТФ бюджеты үтәлешенә оператив анализ 

нәтиҗәләре буенча бәяләмәләр саны

ТР бюджеты үтәлеше турында еллык хисапны тышкы тикшерү һәм 

ТР ММИТФ бюджеты үтәлеше турында еллык хисапны тикшерү 

нәтиҗәләре буенча бәяләмәләр саны
ТР Министрлар Кабинеты карарларының башка проектларына 

экспертиза нәтиҗәләре буенча бәяләмәләр саны

 

● 24 закон проектына, шул исәптән «2026 елга, 2027 һәм 2028 

еллар планлы вакыт аралыгына Татарстан Республикасы бюджеты 

турында» Татарстан Республикасы законы проектына һәм «2026 елга, 

2027 һәм 2028 еллар планлы вакыт аралыгына Татарстан Республикасы 

Территориаль мәҗбүри медицина иминиятләштерүе фонды бюджеты 

турында»  Республикасы законы проектына экспертиза үткәрелде. 

 

«2026 елга, 2027 һәм 2028 еллар планлы вакыт аралыгына  

Татарстан Республикасы бюджеты турында» Татарстан Республикасы 

законы проекты буенча. 

Хисап палатасы Бәяләмәсендә билгеләп үтелгәнчә, 2026–2028 

елларга бюджет проекты керемнәрне, чыгымнарны һәм бюджет 

кытлыгын финанслау чыганакларын тулыландыру, баланслылык, 

чыгымнарны гомуми (җыелма) каплау, үтәкүренмәлелек (ачыклык) 

принципларын, шулай ук Россия Федерациясе Бюджет кодексында 

билгеләнгән чикләүләрне үтәп формалаштырылган. 
 

Экспертиза нәтиҗәләре буенча 2026 елның 1 гыйнварыннан үз 

көченә керә торган законнардагы үзгәрешләрне исәпкә алып, уен 

бизнесына акцизлар һәм салым буенча керемнәр күрсәткечләрен 

тәгаенләштерергә тәкъдим ителде. 

«2026 елга, 2027 һәм 2028 еллар планлы вакыт аралыгына 

Татарстан Республикасы Территориаль мәҗбүри медицина 

иминиятләштерүе фонды бюджеты турында» Татарстан Республикасы 

законы проекты буенча.  

Экспертиза нәтиҗәләре буенча Татарстан Республикасы Мәҗбүри 

медицина иминиятләштерүе территориаль фонды бюджетының керем 

чыганаклары һәм чыгымнары составының бюджет законнары 

нигезләмәләренә туры килүе билгеләп үтелде.  

Нормалаштырылган иминият запасы чараларының күләме һәм аны 

тоту юнәлешләре билгеләнгән таләпләрне исәпкә алып билгеләнде. 

«2026 елга, 2027 һәм 2028 еллар планлы вакыт аралыгына 

Татарстан Республикасында мәктәпкәчә белем бирүнең уку-укыту 

программаларын гамәлгә ашыручы муниципаль мәгариф 

оешмаларында һәркем өчен мөмкин булган һәм түләүсез мәктәпкәчә 

белем алуга хокукларны гамәлгә ашыруның дәүләт гарантияләрен 

финанс белән тәэмин итү нормативларын раслау турында» һәм «2026 

елга, 2027 һәм 2028 еллар планлы вакыт аралыгына Татарстан 

Республикасында гомуми белем бирү оешмаларында һәм һөнәри белем 

бирү оешмаларында һәркем өчен мөмкин булган һәм түләүсез 

башлангыч гомуми, төп гомуми, урта гомуми белем, шулай ук өстәмә 

белем алуга хокукларны гамәлгә ашыруга дәүләт гарантияләрен финанс 

белән тәэмин итү нормативларын раслау турында» Татарстан 

Республикасы законнары проектлары буенча. 

Хисап палатасы бәяләмәләрендә 2026 елга мәгариф оешмалары 

хезмәткәрләренең хезмәтенә түләү өлешендә финанс белән тәэмин итү 

нормативлары, 2025 елга расланган нормативлар белән чагыштырганда, 

мәктәпкәчә мәгариф оешмалары буенча тәрбияләнүчеләрнең барлык 

төр төркемнәре һәм категорияләре буенча – 20% ка, гомуми белем бирү 

оешмалары буенча - мәгариф оешмалары хезмәткәрләренең хезмәтенә 

түләү, уку әсбаплары алу өлешендә 20% ка артуы, дәреслекләр алу – 

2025 ел дәрәҗәсендә калуы билгеләп үтелә. 

● Татарстан Республикасы дәүләт программаларына кертелә 

торган 34 үзгәреш проектына экспертиза үткәрелде. 

Үткәрелгән экспертизалар нәтиҗәләре буенча аерым кимчелекләр 

һәм кисәтүләр билгеләнде, шул исәптән: 

- Россия Федерациясе Президентының Россия Федерациясе 

үсешенең 2030 елга кадәрге чорга һәм 2036 елга кадәрге перспективага 

милли максатларын билгели торган Указы нигезләмәләре, шулай ук 

аны гамәлгә ашыру буенча документлар тулысынча исәпкә алынмаган; 

- чаралар нәтиҗәләренә ирешү сроклары билгеләнмәгән; 

- күрсәткечләрнең база күрсәткечләре юк; 

- Татарстан Республикасы Министрлар Кабинеты карары 

проектында тәкъдим ителгән һәм «2025 елга, 2026 һәм 2027 еллар 

планлы вакыт аралыгына Татарстан Республикасы бюджеты турында» 

Татарстан Республикасы Законында чагылдырылган дәүләт 

программасының структур элементлары исемнәре килештерелмәгән; 

- дәүләт программасы күрсәткечләрен билгеләгәндә кулланылган 

алымнар тармакның Россия Федерациясе дәрәҗәсендә расланган 

стратегик үсеше документларында кабул ителгәннәргә туры килми.  

Дәүләт программаларына үзгәрешләр проектларына экспертиза 

нәтиҗәләре Татарстан Республикасы Министрлар Кабинетына 

җибәрелде. 

● Татарстан Республикасы Министрлар Кабинеты карарларының  

2 проектына экспертиза үткәрелде. 

«Татарстан Республикасында сәләтле һәм талантлы балалар һәм 

яшьләр белән шәхси эшләү һәм аларга ярдәм итү программасы» 

региональ проекты паспортына үзгәреш кертү турында» Татарстан 

Республикасы Министрлар Кабинеты карары проекты буенча дәүләт 

программасын финанслау күләмнәренең үзара бәйле күрсәткечләре 

килештерелмәгән дип билгеләп үтелде. 

«Татарстан Республикасында тупланып яшәүче халыкларның 

телләрен саклау һәм үстерү буенча иҗтимагый оешмалар 

инициативаларына ярдәм итү» гранты һәм аны бирү тәртибе турында» 

Татарстан Республикасы Министрлар Кабинеты карары проекты буенча 

кайбер җитешсезлекләр, шул исәптән: 

- грант бирүнең максаты тиешле дәүләт программасы белән бәйле 

түгел; 
 

- хисаплар бирү вакытлары федераль дәрәҗәдә билгеләнгән 

вакытларга туры килми; 

- субсидия бирү шартларын һәм тәртибен бозган өчен җаваплылык 

чаралары составында билгеләнгән срокларда субсидия бирү нәтиҗәсенә 

ирешмәгән очракта пеня түләү каралмаган. 

Экспертиза йомгаклары һәм Хисап палатасы тәкъдимнәре 

Татарстан Республикасы Министрлар Кабинетына җибәрелде. 

● Оператив анализ үткәрелде, аның нәтиҗәләре буенча Татарстан 

Республикасы Дәүләт Советына 2025 елның 1 кварталында, 

1 яртыеллыгында һәм 9 аенда Татарстан Республикасы бюджеты һәм 

Татарстан Республикасы ММИ Территориаль фонды бюджеты үтәлеше 

турында бәяләмәләр тапшырылды. 

Оператив анализ үткәргәндә 2025 ел дәвамында республика 

территориясендә илкүләм максатларга ирешүгә юнәлдерелгән 

региональ проектларны тормышка ашыру барышына мониторинг, 

республиканың дәүләт бурычының торышына, аңа хезмәт күрсәтү 

чыгымнарына, кытлык күләменә һәм аны финанслау чыганакларына 

контроль башкарылды. 

● 2024 елда Татарстан Республикасы бюджеты үтәлеше 

турындагы хисапка һәм 2024 елда Татарстан Республикасы Мәҗбүри 

медицина иминиятләштерүе территориаль фонды бюджеты үтәлеше 

турындагы хисапка тышкы тикшерү үткәрелде. Тикшерү нәтиҗәләре 

буенча еллык хисапларда бюджет үтәлеше турындагы мәгълүматларны 

дөрес яки тулы булмаган дәрәҗәдә чагылдыру фактлары ачыкланмаган. 

Тышкы тикшерүгә тәкъдим ителгән 2024 елда республика 

бюджеты үтәлеше турындагы Хисап күрсәткечләре Татарстан 

Республикасы бюджеты баш администраторларының бюджеты үтәлеше 

турындагы еллык бюджет хисабы белешмәләре, шулай ук Федераль 

салым хезмәтенең Татарстан Республикасы буенча идарәсе һәм 

Федераль казначылыкның Татарстан Республикасы буенча идарәсе 

белешмәләре белән расланды. 

2024 ел өчен бюджет үтәлеше турындагы Хисапны тышкы 

тикшерү нәтиҗәләре буенча керемнәр – 594 251,9 млн сум күләмендә, 

чыгымнар – 578 280,9 млн сум күләмендә, бюджет профициты 15 971 

млн сум күләмендә расланды. 

2024 елга закон тарафыннан расланган күрсәткеч керемнәр буенча 

– 102,8% ка, чыгымнар буенча  99,8% ка үтәлгән. 

Тышкы тикшерү нәтиҗәләре буенча чыгым йөкләмәләрен бюджет 

йөкләмәләренең җиткерелгән лимитларыннан һәм, димәк, бюджетның 

финанс ресурслары белән тәэмин ителмәгән кредит бурычыннан тыш 

кабул итү фактларының булмавы турында нәтиҗә ясалды. 

Хисап елы ахырына Татарстан Республикасының дәүләт бурычы 

күләме 112 123,9 млн сум тәшкил итте, аның структурасы билгеләнгән 

таләпләргә туры килә, аңа хезмәт күрсәтү чыгымнары бюджет 

кредитларыннан файдаланган өчен процентлар түләү графигы 

нигезендә гамәлгә ашырылды. 

2024 елда Татарстан Республикасы ММИ Территориаль фонды 

бюджеты үтәлеше турындагы хисапны тикшерү нәтиҗәләре буенча 

керемнәр – 80 889,2 млн сум, чыгымнар – 80 203,8 млн сум, профицит 

685,4 млн сум күләмендә расланган. 

2024 елга Татарстан Республикасы Мәҗбүри медицина 

иминиятләштерүе территориаль фонды бюджеты турындагы закон 

керемнәр буенча расланган күрсәткечтән – 101,5% ка, чыгымнар буенча 

99,2% ка үтәлгән. 

Россия Федерациясе Хисап палатасы, Россия Федерациясе 

Хисап палатасы каршындагы Тикшерү-хисап органнары советы, 

Россия Федерациясе субъектлары 

тикшерү-хисап органнары белән үзара хезмәттәшлек  

 

2025 елда Хисап палатасы рәисе А.И. Демидов җитәкчелегендә 

Россия Федерациясе Хисап палатасы, Россия Федерациясе Хисап 

палатасы каршындагы Тикшерү-хисап органнары советы, региональ 

тикшерү-хисап органнары белән хезмәттәшлекне үстерү һәм ныгыту 

эше дәвам итте. 

Хисап палатасы рәисе А.И.Демидов, Хисап палатасы Коллегиясе 

әгъзалары хисап чоры дәвамында Россия Хисап палатасы оештырган 

видеоконференцияләр форматында 

«2019-2024 елларда «Иделне 

савыктыру» федераль проекты 

чараларын гамәлгә ашыруга аудит» 

уртак тикшерү чарасын һәм Россия 

Федерациясе Хөкүмәтенең 2020 

елның 19 октябреннән 1704 номерлы 

карары нигезендә 2021–2024 елларда гамәлгә ашырыла торган яңа 

инвестиция проектлары кысаларында тормышка ашырыла торган 

дәүләт инвестиция ярдәме чараларын гамәлгә ашыруга аудит» 

параллель тикшерү чарасын уздыру мәсьәләләре буенча эшлекле 

очрашуларда, шулай ук Россия Хисап палатасы аудиторлары белән шул 

исәптән социаль өлкә һәм коммуналь өлкә объектларын төзүгә, ятим 

балаларны торак белән тәэмин итү чараларын гамәлгә ашыруга бүлеп 

бирелгән бюджет чараларын тоту мәсьәләләре буенча тематик онлайн-

очрашуларда һ. б. катнаштылар.  

Коллегия әгъзалары, структур бүлекчәләр җитәкчеләре, Хисап 

палатасы аппараты хезмәткәрләре, шулай ук Татарстан Республикасы 

муниципаль тикшерү-хисап органнары рәисләре «Россия – Ислам 



32 

Татарстан Республикасы Хисап палатасының 2025 елдагы эшчәнлеге турында Хисап  

дөньясы: KazanForum 2025» XVI Халыкара икътисадый форумы 

кысаларында «Хәзерге заман дөньясында дәүләт һәм җәмгыять 

мәнфәгатьләрен яклауда дәүләт аудиты» темасына Россия Федерациясе 

Хисап палатасы сессиясендә катнаштылар. Сессиянең модераторы 

булып Россия Федерациясе Хисап палатасы аудиторы С.Ю. Орлова 

чыгыш ясады. 

Сессия эшендә Татарстан Республикасы Дәүләт Советы Рәисе 

Ф.Х. Мөхәммәтшин, Әзербәйҗан, Таҗикстан, Кыргызстан 

Республикасы, Берләшкән Гарәп Әмирлекләренең югары аудит 

органнары, шулай ук Федерация 

Советы, Россия Икътисадый үсеш 

министрлыгы, Росфинмониторинг, 

Россия Банкы вәкилләре катнашты. 

Чара спикерлары дәүләтнең тотрыклы 

үсешен тәэмин итүдә һәм ил үсешенең 

илкүләм максатларына ирешүдә бәйсез 

тышкы тикшерүнең роле, тышкы аудитны цифрлаштыру 

перспективалары һәм чакырулары, тышкы һәм эчке дәүләт финанс 

контроле органнарының үзара хезмәттәшлек аспектлары турында 

фикер алыштылар. 

Хисап палатасы Рәисе урынбасары А.Ш. Вәлиев Россия 

Федерациясе Хисап палатасы каршындагы Тикшерү-хисап органнары 

советының инвестицияләргә һәм югары технологияле 

производстволарга дәүләт ярдәме чараларына аудит мәсьәләләре 

каралган, уртак эш юнәлешләре һәм Советның план документлары 

тикшерелгән утырышларында катнашты. 

Төбәкара хезмәттәшлекне үстерү һәм дәүләт аудитының иң яхшы 

тәҗрибәләрен уртаклашу юнәлешендә кызыксыну Луганск Халык 

Республикасы һәм Брянск өлкәсе тышкы дәүләт финанс тикшерүе 

органнары белән Хисап палатасының хезмәттәшлеген билгеләү 



33 

Татарстан Республикасы Хисап палатасының 2025 елдагы эшчәнлеге турында Хисап  

турында карар кабул итү нигезенә салынды. Хисап палатасы рәисе 

А.И. Демидов Россия Федерациясенең күрсәтелгән субъектларының 

тикшерү-хисап органнары делегацияләре белән эшлекле очрашулар 

уздырды, алар барышында алга таба хезмәттәшлекне җайга сала торган 

килешүләргә имза салынды, Хисап палатасының эшне автоматлаштыру 

һәм цифрлаштыру тәҗрибәсе, экспертиза-аналитика эшчәнлеген 

гамәлгә ашыру алымнары тәкъдим ителде. 

 

Татарстан Республикасы Дәүләт Советының Бюджет, салымнар һәм 

финанс комитеты җитәкчелеге белән оештырылган очрашу барышында 

Луганск Халык Республикасы һәм 

Брянск өлкәсеннән коллегалар 

республика парламенты һәм Хисап 

палатасы арасындагы үзара 

хезмәттәшлек форматы белән 

таныштылар. 

Хисап чорында тәҗрибә уртаклашу кысаларында Хисап палатасы 

рәисе А.И. Демидов, Хисап палатасы Коллегиясе әгъзалары Коми 

Республикасы, Саха (Якутия) Республикасы тикшерү-хисап органнары 

җитәкчеләре, Севастополь шәһәре делегациясе белән эшлекле 

очрашулар уздырды. Профессиональ диалогның темалары булып 

мәгълүмат технологияләрен куллану, тышкы дәүләт финанс тикшерүе 

органнары эшчәнлеген хокукый тәэмин итү, сәламәтлек саклауны 

үстерүгә бүлеп бирелә торган бюджет чараларын куллануны тикшерүдә 

тоту мәсьәләләре торды. 

Хисап чорында Хисап палатасы вәкилләре Россия Федерациясе 

субъектларының тикшерү-хисап органнары өчен видеоконференцияләр 

режимында Россия Хисап палатасы үткәргән 17 тематик укыту 

семинарында катнаштылар. Уку кысаларында тышкы дәүләт аудиты 

(тикшерүе) барышында ачыклана торган Хокук бозулар 

классификаторын куллану һәм актуальләштерү; төбәк тикшерү-хисап 

органнары эшчәнлегендә шәхси мәгълүматларны һәм мәгълүмати 

куркынычсызлыкны яклау; коррупциячел һәм башка хокук бозуларны 

профилактикалау; мәгълүмати системаларны куллану; тикшерү-хисап 

органнары хезмәткәрләренең һөнәри үсеше белән идарә итү кебек 

актуаль мәсьәләләр каралды. 

2025 елда Россия Федерациясе Хисап палатасы каршындагы 

Тикшерү-хисап органнары советының (алга таба – Совет) даими 

эшләүче эш органнарында – аның комиссияләрендә Хисап палатасы 

вәкиллеге киңәйтелде. Совет Президиумы карары белән аудитор 

И.А. Мөбарәков мәгълүмат-аналитика комиссиясе составына кертелде. 

Хисап чорында И.А. Мөбарәков аның тикшерү-хисап органнары 

эшчәнлеген мәгълүмати-аналитик тәэмин итүне камилләштерү 

мәсьәләләре буенча фикер алышу өчен оештырылган утырышларында 

катнашты. 

Хисап палатасының юридик бүлеге башлыгы С.А. Козина Хокук 

мәсьәләләре буенча совет комиссиясендә әгъза булу кысаларында 

тышкы дәүләт һәм муниципаль финанс тикшерүе органнары 

эшчәнлеген хокукый тәэмин итү буенча эштә катнашуын дәвам итте. 

Ел дәвамында Коллегия әгъзалары төбәкара чараларда аудит 

нәтиҗәләре һәм тышкы финанс тикшерүен камилләштерү мәсьәләләре 

буенча фикер алышуда катнаштылар. 

Рәис урынбасары А.Ш. Вәлиев Санкт-Петербургта «Милли, 

федераль проектларның төбәк өлешләре: тәҗрибә һәм гамәли 

аспектларга анализ» темасына Бөтенроссия конференциясендә; 

Самарада «Россия Федерациясе субъектларының тикшерү-хисап 

органнарының муниципаль берәмлекләр тикшерү-хисап органнары 

белән уртак (параллель) тикшерү 

һәм экспертиза-аналитика 

чаралары үткәрү практикасы» 

төбәкара түгәрәк өстәлендә; 

Севастопольдә «Бюджет 

инвестицияләренә һәм дәүләт 

милке объектларына капитал 

салуларга тышкы дәүләт финанс тикшерүе вәкаләтләрен гамәлгә ашыру 

практикасы» темасына семинар-киңәшмәдә катнашты. Шулай ук рәис 

урынбасары А.Ш. Вәлиев һәм аудитор И.А. Мөбарәков Улан-Удэда 

тышкы дәүләт финанс тикшерүен цифрлаштыру мәсьәләләре буенча 

тикшерү-хисап органнарының Бөтенроссия конференциясендә 

катнаштылар, анда И.А. Мөбарәков тикшерү эшчәнлегендә заманча 

мәгълүмат системаларын куллану тәҗрибәсе турында доклад белән 

чыгыш ясады.  

Аудитор С.Е. Колодников 

Махачкалада «Туризмга дәүләт 

ярдәме чараларының 

нәтиҗәлелеге һәм аларның 

төбәкнең социаль-икътисадый 

үсешенә йогынтысы» темасына 

узган Бөтенроссия киңәшмәсендә 

Татарстан Республикасында туристлык индустриясе һәм бу өлкәне 

үстерүгә юнәлдерелгән бюджет чараларын куллануны контрольдә тоту 

тәҗрибәсе турында доклад белән чыгыш ясады. 

Татарстан Республикасы муниципаль берәмлекләре 

тикшерү-хисап органнары белән үзара хезмәттәшлек 

 

Хисап чорында Татарстан Республикасы территориясендә төзелгән 

тикшерү-хисап органнарының Татарстан Республикасы Хисап палатасы 

каршындагы Тикшерү-хисап органнары советы (алга таба – ТР ХП 

каршындагы ТХО Советы) кысаларында үзара хезмәттәшлеген тәэмин 

итү эше дәвам итте.  

Тышкы дәүләт (муниципаль) финанс тикшерүе өлкәсендә 

вәкаләтләрне гамәлгә ашыру тәҗрибәсе белән уртаклашу 

максатларында берничә чара оештырылды. 

Әлмәт шәһәрендә А.И. Демидов рәислегендә узган ТР ХП 

каршындагы ТХО Советының күчмә утырышында тышкы финанс 

тикшерүе органнары эшчәнлеген цифрлаштыру һәм автоматлаштыру 

мәсьәләләре, шулай ук бюджет проектына экспертиза ясау һәм бюджет 

үтәлеше турында еллык хисапны тышкы тикшерү вәкаләтләрен гамәлгә 

ашыру практикасы каралды. Чара йомгаклары буенча муниципаль 

тикшерү-хисап органнарына кайбер, шул исәптән «Находка-КСО» 

мәгълүмат системасында эшне активлаштыру, бюджет өлкәсе 

учреждениеләрендә туклануны оештыруга бүлеп бирелә торган бюджет 

чараларын куллануны тикшерүне көчәйтү буенча тәкъдимнәр бирелде. 

                     

2025 елдагы эшкә йомгак ясау утырышында ТР ХП каршындагы 

ТХО Советы әгъзалары эшчәнлегенең беренчел йомгаклары; 

гражданнарның үзара салым акчалары һәм Татарстан Республикасы 

бюджетыннан финанслауда катнашу чаралары исәбенә чараларны 

гамәлгә ашыруны тикшерүдә тоту нәтиҗәләре, гражданнарның торак 

шартларын яхшыртуга юнәлдерелгән бюджет чараларын тоту; балалар 

мәгариф учреждениеләрендә тикшерү чаралары барышында 

ачыкланган типик хокук бозулар һәм җитешсезлекләр, шулай ук 

тикшерү-хисап органнары эшчәнлегендә хокук куллануның актуаль 

мәсьәләләре каралды. Фикер алышу йомгаклары буенча алдагы чорга 

эшчәнлекнең өстенлекле юнәлешләре билгеләнде. 

Муниципаль тикшерү-хисап органнарының «Находка-КСО» 

автоматлаштырылган мәгълүмат системасын куллануына методологик 

һәм техник ярдәм күрсәтү буенча эш дәвам итте. Кертелгән программа 

комплексын гамәли файдалану барышында 

барлыкка килә торган мәсьәләләр буенча 

фикер алышу өчен хисап елында Казанда, 

Әлмәттә, Буада, Чистайда һәм Яр Чаллыда 

зона түгәрәк өстәлләре уздырылды. 

Ел дәвамында республика муниципаль 

берәмлекләренең тикшерү-хисап органнары хезмәткәрләренең һөнәри 

белем дәрәҗәсен күтәрүдә ярдәм күрсәтелде, аларның Россия 

Федерациясе Хисап палатасы һәм Россия Муниципаль тикшерү-хисап 

органнары союзының укыту семинарларында катнашуы оештырылды. 

Тикшерү һәм экспертиза-аналитика эшчәнлегенең төп юнәлешләре 

буенча мәгълүмати, методологик, хокукый ярдәм һәм консультацияләр 

даими нигездә, шул исәптән һәр муниципаль тикшерү-хисап органына 

беркетелгән Хисап палатасы кураторлары тарафыннан башкарылды. 

Муниципаль берәмлекләрнең тикшерү-хисап органнары 

эшчәнлегенә айлык форматта мониторинг үткәрелде.  

Ел саен үткәрелә торган «Татарстан Республикасының иң яхшы 

финанс контролеры» исеменә бәйге уздыру оештырылды.  

Муниципаль тикшерү-хисап органнары катнашында Россия 

Федерациясе Хисап палатасы каршындагы Тикшерү-хисап органнары 



39 

Татарстан Республикасы Хисап палатасының 2025 елдагы эшчәнлеге турында Хисап  

Советы комиссияләренең тематик сораулары (запрослары) буенча 

мәгълүмат әзерләнде. 

Хисап палатасы шулай ук Татарстан Республикасы муниципаль 

тикшерү-хисап органнары делегациясенең Уфа шәһәрендә узган Россия 

Муниципаль тикшерү-хисап органнары советы әгъзаларының гомуми 

җыелышында катнашуын оештырды.  

Муниципаль берәмлекләрнең тикшерү-хисап органнары видео-

конференц-элемтә режимында Халыкара коррупциягә каршы көрәш 

көне уңаеннан Хисап палатасы оештырган эшлекле очрашуда 

катнаштылар. Чара спикерлары арасында Менделеевск муниципаль 

районының Тикшерү-хисап палатасы рәисе М.Р. Әхмәтшина чыгыш 

ясады. 

Хисап чорында Хисап палатасының квалификация комиссиясе 

Минзәлә, Менделеевск, Нурлат, Балык Бистәсе, Спас, Теләче, 

Чирмешән муниципаль районнары вәкиллекле органнары тарафыннан 

кертелгән тикшерү-хисап палаталары рәисләре вазыйфаларына 

кандидатураларның квалификация таләпләренә туры килү-килмәвен 

тикшерде. 

Татарстан Республикасы дәүләт хакимияте органнары  

һәм хокук саклау органнары белән үзара хезмәттәшлек 

 

Хисап палатасы рәисе А.И. Демидов җитәкләгән Татарстан 

Республикасында Дәүләт финанс тикшерүе мәсьәләләре буенча 

ведомствоара координацияләү советы (алга таба – ведомствоара 

координацияләү советы) эшчәнлеге кысаларында финанс тикшерүе 

органнары һәм хокук саклау органнарының үзара хезмәттәшлеген 

үстерү эше дәвам иттерелде. 
 

Хисап чорында Ведомствоара координацияләү советы 

әгъзаларының тикшерү эшчәнлеге Хисап палатасының, Татарстан 

Республикасы Финанс министрлыгының Казначылык 

департаментының, Федераль казначылыкның Татарстан Республикасы 

буенча идарәсенең тикшерү чараларының төзелгән һәм расланган 

җыелма планы кысаларында гамәлгә ашырылды. 

2025 елда оештырылган утырышлар барышында Дәүләт 

(муниципаль) финанс тикшерүе органнары тарафыннан ачыклана 

торган (2024 елдагы эш йомгаклары буенча) типик хокук бозуларга һәм 

җитешсезлекләргә күзәтү хупланды; финанс-бюджет дисциплинасы 

торышына, динамикасына һәм аны үзгәртү тенденцияләренә анализ 

ясау өчен тикшерү эшчәнлеге нәтиҗәләре турында белешмәләр 

тапшыру формасы расланды.  

Моннан тыш, дәүләт сатып алулары өлкәсе эшчәнлегенең 

нәтиҗәлелеген арттыру, гражданнарның үзара салым акчаларын тотуга 

контрольне активлаштыру, милек объектларын төзүгә, 

реконструкцияләү һәм капиталь ремонтлауга контрактларны үтәгәндә 

дәүләт һәм муниципаль заказчыларның милек хокукларын яклау эшен 

көчәйтү, илкүләм проектларны гамәлгә ашыруга бүленгән чараларны 

куллануны тышкы дәүләт тикшерүен камилләштерү буенча өстәмә 

оештыру чараларын куллануның, гражданнарның аерым 

категорияләренең торак шартларын яхшыртуга юнәлдерелгән бюджет 

ресурсларыннан файдалануны тикшерүдә тотуның нәтиҗәлелеген 

арттыру мәсьәләләре каралды. 

Ведомствоара координацияләү советында тәкъдим ителгән 

органнар үткәргән тикшерү чараларының йомгаклары, Татарстан 

Республикасы бюджеты чараларыннан һәм дәүләт милкеннән 

файдаланганда финанс дисциплинасының торышы турында 

гомумиләштерелгән мәгълүмат Татарстан Республикасы Рәисенә 

җибәрелде. 

Ачыкланган хокук бозулар буенча оператив мәгълүмат бирү һәм 

җавап бирү чараларын күрү максатында ярты елга бер мәртәбә 

Татарстан Республикасы Министрлар Кабинетына үткәрелгән тикшерү 

чараларның нәтиҗәләре турында җыелма мәгълүмат җибәрелә.  

Хисап палатасы Рәисе урынбасары А.Ш. Вәлиев җиденче 

чакырылыш Татарстан Республикасы Дәүләт Советының унынчы 

утырышында Хисап палатасының 2024 елда эшчәнлеге турында хисап 

тәкъдим итте, шулай ук Хисап палатасының 2024 елда Татарстан 

Республикасы бюджеты үтәлеше турындагы хисабына тышкы тикшерү 

уздыруы турында доклад белән чыгыш ясады. 

Республика парламентының унбишенче утырышында 

А.Ш. Вәлиев тарафыннан 2026 елга һәм 2027-2028 еллар планлы вакыт 

аралыгына Татарстан Республикасы бюджеты турындагы закон 

проектына Хисап палатасының экспертиза нәтиҗәләре тәкъдим ителде. 

 

Хисап палатасы аудиторы 

А.Ә. Якупов Татарстан Республикасы 

Дәүләт Советының Бюджет, салымнар һәм 

финанс комитеты һәм комитет 

каршындагы Эксперт советының уртак 

утырышында катнашты, анда ул 

республика парламенты йөкләмәсе буенча 

үткәрелгән 2022–2024 елларда 

күпфатирлы йортларның техник торышын 

яхшыртуга бүлеп бирелгән Татарстан 

Республикасы бюджеты чараларын 

максатчан һәм нәтиҗәле файдалануны 

тикшерү нәтиҗәләре турында доклад белән чыгыш ясады. 

Хисап палатасы аудиторы И.А. Мөбарәков Татарстан 

Республикасы Дәүләт Советының Социаль сәясәт комитеты һәм 

Татарстан Республикасы Дәүләт Советының Бюджет, салымнар һәм 

финанс комитеты утырышларында парламент кушуы буенча үткәрелгән 

2021–2024 елларда хатын-кызлар һәм 

балалар сәламәтлеген саклау буенча 

чараларны гамәлгә ашыруга бүлеп 

бирелгән Татарстан Республикасы 

бюджеты, Татарстан Республикасы 

Территориаль мәҗбүри медицина 

иминиятләштерүе фонды чараларыннан файдалануның нәтиҗәлелегенә 

аудит нәтиҗәләрен тәкъдим итте. Татарстан Республикасы Сәламәтлек 

саклау министрлыгына тәкъдим ителгән хисапны карау йомгаклары 

буенча хатын-кызлар һәм балалар сәламәтлеген саклау буенча 

чараларны гамәлгә ашыруга бүлеп бирелгән бюджет чараларыннан һәм 

Татарстан Республикасы Территориаль мәҗбүри медицина 

иминиятләштерүе фонды чараларыннан файдалануның нәтиҗәлелеген 

арттыруга, шулай ук дәүләт милкеннән файдалануның нәтиҗәлелеген 

арттыруга юнәлдерелгән тәкъдимнәр бирелде. 

Аудитор А.Ә. Якупов Татарстан Республикасы Прокуратурасы 

шәһәр, район һәм махсуслаштырылган прокуратуралар хезмәткәрләре 

өчен оештырган «Дәүләт гражданлык, муниципаль хезмәт һәм 

коррупциягә каршы тору турындагы законнарны үтәү мәсьәләләре» 

семинарында катнашты һәм тикшерү чаралары барышында ачыклана 

торган һәм коррупция куркынычы булган хокук бозулар турында 

доклад белән чыгыш ясады. 

Аудитор С.Е. Колодников ел 

дәвамында Казан (Идел буе) федераль 

университетының Дәүләт һәм 

муниципаль идарә югары мәктәбе 

тыңлаучылары өчен гамәлгә ашырыла 

торган квалификация күтәрү 

программалары кысаларында лектор 

сыйфатында катнашты. 

Аудитор А.Ә. Якупов Россия Федерациясе Дәүләт Думасының 

сәламәтлек саклау буенча комитетының 

киңәйтелгән эшлекле киңәшмәсендә 

катнашты, анда республикада 

онкология һәм онкогематология 

авырулары булган пациентларга 

медицина ярдәме оештыру, авыруларга 

ярдәм күрсәтүнең казанышлары һәм үсеш перспективалары турында 

фикер алыштылар. 

 



44 

Татарстан Республикасы Хисап палатасының 2025 елдагы эшчәнлеге турында Хисап  

Эштә хәбәрдарлык 

2009 елның 9 февраленнән «Дәүләт органнары һәм җирле үзидарә 

органнары эшчәнлеге турындагы мәгълүматтан файдалануны тәэмин 

итү турында» 8-ФЗ номерлы федераль закон һәм 2015 елның 16 

гыйнварыннан «Татарстан Республикасы дәүләт органнары һәм 

Татарстан Республикасында җирле үзидарә органнары эшчәнлеге 

турындагы мәгълүматтан файдалануны тәэмин итү турында» 3-ЗРТ 

номерлы Татарстан Республикасы Законы таләпләре нигезендә хисап 

чорында Хисап палатасы рәсми сайтта еллык эшчәнлек турында хисап, 

үткәрелгән тикшерү һәм экспертиза-аналитика чаралары һәм аларны 

үткәргәндә ачыкланган хокук бозулар турында мәгълүмат, кертелгән 

тәкъдимнәр һәм күрсәтмәләр, алар буенча кабул ителгән карарлар һәм 

чаралар турында; Хисап палатасы чыгарган норматив хокукый актлар; 

гражданнар һәм оешмалар мөрәҗәгатьләре белән эшләү турында 

мәгълүмат урнаштырды. 

Шулай ук Хисап палатасы эшчәнлеге турында мәгълүмат 

системалы рәвештә «ВКонтакте»ның рәсми битендә, Россия 

Федерациясе Хисап палатасы һәм Россия Федерациясе тикшерү-хисап 

органнары порталында урнаштырылды, мәгълүмати бюллетеньнәрдә 

бастырылды.  

Хисап палатасы эшчәнлеге 140 материалда массакүләм мәгълүмат 

чараларында (интернет-басмаларда, газеталарда һәм телевидениедә), 

шул исәптән «Татар-информ» мәгълүмат агентлыгы веб-сайтында, 

«БизнесOnline», «Реальное время», «Вечерняя Казан», «Совершенно 

секретно» электрон газеталарында, «ТатЦентр», «InKazan», 

«KazanFirst», «Medportal.ru»  интернет-порталларында, «Республика 

Татарстан», «Казанские ведомости», «Брянские новости» 

газеталарында, «ТНВ», «Татарстан24» телеканалларының яңалыклар 

чыгарылышларында яктыртылды. 

2025 елда Хисап палатасы сайтына 1,3 млн кеше керде. 


